
Д.У.Абдухамидов1, К.Ю.Рашидов1, Х.С.Ахмадов1, Н.М.Назарова2  

1 Ўз.Р ФА Физика-техника институти  

100084, Тошкент, Ч. Айтматов кўчаси, 2Б, 

Ўзбекистон, 200117, Бухоро, М. Икбол кўчаси, 11. e-mail: xushdil.ahmadov@gmail.com  

Ўзбекистон иқлими шароитида паст ҳароратли уйғунлашган(пассив, фаол) Қуёш иситиш 

тизимларидан фойдаланиб биноларни лойиҳалаш, қуриш ва эксплуатация қилиш энг замонавий ва 

самарали иситиш усулларидан бири бўлиб, келажакда илмий тадқиқотчилар учун кўплаб ихтиролар 

ва илмий ишланмаларни амалиётга жорий қилиш имкониятларини очиб беради.  

Дунёда иситиш мақсадларида Қуёш энергиясидан фойдаланиш соҳасидаги илмий тадқиқотлар 

асосан фаол тизимлардан фарқ қилувчи пассив Қуёш иситиш тизимларини ишлаб чиқиш ва тадқиқ 

қилиш, биринчи навбатда, уларнинг соддалиги ва арзонлиги сабабли олиб борилади [1,2,3,]. 

Мўтадил иқлимли минтақаларда пассив Қуёш иситиш тизимлари орасида энг кенг тарқалгани 

жанубий девордаги ёруғлик тирқишлари орқали иситиладиган хоналарга Қуёш нурлари 

энергиясининг бевосита оқимига асосланган инсоляцион тизимлардир. Қуёш нурлари 

энергиясининг инсоляцион тизимларида иссиқлик энергиясига айланиши қизиган биноларга 

киргандан кейин содир бўлгани учун уларнинг иссиқлик самарадорлиги анъанавий фаол ва пассив 

Қуёш иситиш тизимларига нисбатан сезиларли (1.5-2 марта) юқори бўлади [4].  

Қуёш энергиясини иссиқлик энергиясига айлантириш учун “иссиқхона эффекти” ҳодисасида 

ишлаталадиган шиша ёки пластик юзалар билан қопланган гелиоқабулқилгич қўлланилади [1]. 

Бироқ, фақатгина фаол ёки пассив турдаги тизимлардан фойдаланиш ҳар доим ҳам тавсия 

этилмайди. Иссиқлик йўқотилишини ва бинонинг энергетик эҳтиёжларини камайтириш мақсадида 

пассив ва фаол тизимларнинг энг фойдали самарадор сифатларини ҳисобга олувчи уйғунлашган 

тизимлардан фойдаланиш мақсадга мувофиқдир. 

Панел-нурли иситиш тизимларида одатда, анъанавий радиаторли тизимлардан фаркли 

равишда 35-40°C ҳароратли иссиқлик ташувчидан фойдаланилади. Йилнинг қишки мавсумида 

сувни 35-40°C ҳароратгача иситиш учун ясси қуёш коллекторининг иссиқлик самарадорлиги сувни   

70-80°C ҳароратгача қиздирилгандагига нисбатан деярли икки баробар юқори бўлади [5]. Кўриниб 

турибдики, Қуёш иситиш тизимларида панел-нурли тизимлардан фойдаланиш ясси қуёш 

коллектори нархини сезиларли даражада камайтириши мумкин. Панел-нурли Қуёш иситиш 

тизимларида иситиш мавсумида биноларни иситишда Қуёш нурланишини етарли миқдорда 

тўплаши мумкин, у сезиларли даражада иссиқлик тизимининг сақлаш харажатларини камайтириш 

имконини беради. 

Бино-иншоотларни иситиш ва иссиқ сув билан таъминлаш масалаларини, фойдаланиладиган 

асбоб-ускуналарнинг ўзига хос хусусиятларини, иқлим шароитини ва бошқа бир қатор омилларни 

ҳар томонлама ҳал қилишга интилиш уларнинг тизимларини комбинациялашган ечимда ечишга 

олиб келади. 

Қуёш энергиясидан фойдаланиш ҳисобига қуриладиган биноларнинг меъморчилиги бинонинг 

таркибий элементлари бўйича ечимларига киритилган Қуёш муҳандислик ғояларининг моҳиятини 

ифодалайди ва шунга мувофиқ бинода амалга ошириладиган функционал жараён асосида турар-жой 

ва жамоат биноларининг фазовий тузилишини белгилайди. Ўзига хосликлар Қуёш муҳандислик 

иншоотларининг жойлашуви ва дизайнига кўра белгиланади. Натижада ернинг табиий ресурсларига 

нисбатан психологик ва ижтимоий муносабат ўзгариши, уларни истеъмол қилиш ва табиий муҳитни 

муҳофаза қилишнинг оқилона йўли вужудга келади. 

Илмий ва амалий ўрганишлар натижасида қуйидаги хулосаларга келинди : 

1) Уйғунлашган Қуёш иситиш тизимлари “фаол ва пассив” Қуёш иситиш тизимларининг 

ютуқларини ўзида жамлаган мужассамлашган иситиш тизимлари бўлиб, ушбу термин ва тизимнинг 

ишлаш принципини биринчи бўлиб профессор Р.Р.Авезов томонидан таклиф қилинган. 

Уйғунлашган Қуёш иситиш тизимлари Ўзбекистон Республикаси норматив ҳуқуқий ҳужжатларига 

мос келиши билан биргаликда, “фаол ва пассив” Қуёш иситиш тизимларининг ютуқларини қўллаган 

mailto:xushdil.ahmadov@gmail.com

ҳолда ҳар бир объект учун алоҳида мукаммал иситиш тизимларини лойиҳалаш, қуриш ва ишлатиш 

имкониятларини очиб беради.  

1-жадвалда Паст ҳароратли Қуёш иситиш тизимлари классификациялари ва уларнинг муҳим 

жиҳатларини солиштирилган [7].1-жадвал.  

Паст ҳароратли Қуёш иссиқлик таъминоти тизимлари таснифлари 

Паст 

ҳароратли 

Қуёш ИТТ 

Тизимларда 

ёқилғини 

тежаш 

коэффи-

циенти 

Тизимнинг 

ютуқлари 

Тизимнинг 

камчиликлари 

Тизимнинг 

афзалликлари 

Тизимнинг 

хавфлилик 

томонлари 

Паст 

ҳароратли 

пассив Қуёш 

ИТТ  

35-45% 

1. Таклиф 

этилаётган 

тизимдан 

фойдаланиш 

бўйича лойиҳавий 

ечимлар мавжуд. 

2. Бино ва иншоот 

қурилишига катта 

сарф-харажат 

сарфланмайди 

1. Ортиқча 

иссиқликни жамлаш 

ва мақсадли 

йўналтириш 

имконияти ҳар доим 

ҳам мавжуд эмас. 

2. Лойиҳалаштириш 

даврида 

режалаштирилиши 

шарт 

Тизимнинг 

ишлаш муддати 

бино иншоот 

яроқлилик 

муддати билан 

бир хил бўлиб 

ортиқча сарф-

харажатлар 

сарфланмайди 

Тизим қўшимча 

иссиқлик манбаи 

(дублёр) сиз булутли 

совуқ кунларда 

иссиқликни 

таъминлаб бериш 

имконияти паст 

Паст 

ҳароратли 

Фаол  

Қуёш ИТТ  

20-35% 

Қуёший-ёқилғили 

ИТТларини 

лойиҳалаштириш 

тизимда ёқилғини 

тежаш 

коэффициенти 

оширишга олиб 

келади ва у кенг 

тарқалган тизим 

бўлиб, лойиҳалаш, 

қуриш, ишлатиш 

бўйича кўп йиллик 

тажриба мавжуд. 

1. Қуёш сув иситиш 

коллекторлари, 

иссиқликни сақлаш 

бак аккумулятори ва 

бошқа асбоб-

ускуналар катта 

маблағ ва майдон 

талаб қилади. 

2. Фақат қуёш 

энергияси асосидаги 

ИТТ муҳандислик 

ечимлари етарли 

эмас, чунки иситиш 

мавсумида қуёш 

инсоляцияси етарли 

эмас ва хар доим 

хам иқтисодий 

жиҳатдан 

оқламайди. 

Тизимни 

эксплуатация 

қилишнинг 

енгиллик 

жиҳатлари (ишга 

тушириш, 

ўчириш, созлаш), 

заҳира 

тизимининг 

мавжудлиги, 

йилнинг совуқ 

мавсумида 

объектлар учун 

иситиш 

кўрсатгичлари 

нурли-панелли 

иситиш 

тизимларига (30-

350С) мос 

Тизим ишлаш даври 

мобайнида доимий 

назоратни талаб 

қилади ва мақбул 

ишлаш режимлари 

иқлим кўсатгичлари 

башоратларига 

боғлиқ. 

Паст 

ҳароратли 

уйғунлашган 

Қуёш ИТТ 

 

60-80% 

Иситиш мавсумида 

кафолатланган 

иссиқлик 

энергияси билан 

таъминлаб беради 

шу билан бирга 

республика иқлим 

шароитида 

автоном иситиш 

тизимини яратиш 

имконияти 

мавжуд. Энергия 

тежамкорлик ва 

иқтисодий 

самарадорлиги 

юқори 

Тизимга 

сарфланадиган 

бошланғич сарф-

харажат юқорилиги 

Замонавий 

техника-

технологиялардан 

фойдаланилган 

ҳолда уни автоном 

ҳамда заҳира 

тизимига эга ИТТ 

сифатида лойиҳа-

лаштириш имкони 

мавжуд, ва 

тизимни 

автоматлаштириш 

ва бошқариш 

имкониятлари 

мавжуд 

Иқлим 

кўрсатгичлари 

башоратлари асосида 

лойиҳалаштирилади 

ва малакали 

мутахассиссиз 

тизимга ўзгартириш 

киритиш 

мушкуллиги 

 

2) Уйғунлашган Қуёш иситиш таъминоти тизимлари энг мақбул Қуёш иситиш тизимлари 

бўлиб, битта объектда ҳам фаол, ҳам пассив тизимларнинг биргаликдаги ва алоҳида-алоҳида ишлаш 

принципига асосланади.  

3) Таҳлиллар натижаси шуни кўрсатдики, Ўзбекистон иқлими шароитида мақбул 

кўрсаткичларга эга уйғунлашган Қуёш иситиш тизимларини қўллаш иссиқлик таъминоти 

тизимларида 60-85% гача ёқилғини тежаш имконини беради [7]. 

 Уйғунлашган Қуёш иссиқлик таъминоти тизимлари термини ва ишлаш принциплари 

профессор Р.Р. Авезов томонидан ишлаб чиқилди ва Ўзбекистон Интеллектуал мулк агентлигидан 

фойдали модел учун патент олинди ҳамда биринчи марта ООО “Ташэлектромаш” заводида 

амалиётга жорий қилинди[6]. 

